REPUBLIKA E SHQIPERISE

KESHILLI I EMERIMEVE NE DREJTESI

PROCESVERBAL
Tirang, mé 20.10.2020, ora 14:00
(i permbledhur)*

Drejton mbledhjen
Vitore Tusha — zv/Kryetar i Késhillit

Rendi i Dités:

1. Zhvillimi i procedurés sé shortit pér caktimin e anétareve relatoré pér ndjekjen e
procedurave té verifikimit, vlerésimit , pikézimit dhe renditjes sé kandidatéve pér vendin vakant,
vakancé e parakohshme né Gjykatén Kushtetuese, shpallur né datén 07.02.2018, rishpallur né

datén 27.09.2019 dhe rishpallur pérséri nga Presidenti i Republikés me Dekretin nr. 11742, daté
24.09.2020, pér shkak té mbarimit para kohe té mandatit té gjyqgtarit Besnik Imeraj.

2. Té tjera.

Marrin pjesé:

1. Vitore Tusha (zv/kryetar)

2. Fiona Papajorgji (anétare)

3. Arta Marku (anétare)

4. Saida Dollani (anétare)

5. Fatjona Memcaj (anétare)

6. Ludovik Dodaj (anétar)

7. Marsida Xhaferllari (anétar zévendésuese)
8. Bilbil Mete (anétar zévendésues)

Merr pjesé, si vézhgues i pérhershém:
1. Avokatit i Popullit, pérfagésuar me autorizim nga Enio Haxhimihali.

! Pér shkak té parashikimit shprehimisht né ligjin nr.115/2016 (neni 226 pika 1 shkronja “d”, neni232 pika 2, neni
242 shkronja “c”’) dhe Rregullores sé Brendshme té Funksionimit t&é KED-sé (neni 17), referuar pengesés ligjore pér
té béré publike diskutimet e veté anétaréve té KED pér céshtjen e rendit té dités, natyra pérmbledhése e
procesverbalit, imponon gé edhe diskutimet e Avokatit té€ Popullit dhe subjekteve té ftuara té pasqyrohen né ményré
té pérmbledhur. KED, disponon materialin e ploté audio dhe te zbardhur me shkrim té cdo mbledhje, sipas ligjit.



Marrin pjesé, si té ftuar, pérfagésues nga subjektet e treguara né nenin 233/2 té ligjit nr.
115/2016:
1. Bledar Dervishaj dhe Katrin Treska, pérfagésues me autorizim té Presidentit té
Republikés.
2. Mimoza Arbi, pérfagésuese me autorizim e Kryetarit t¢ Kuvendit t¢ Republikés sé
Shqipérisé.
3. Michele Lacomy, pérfagésuese e OPDAT-it.

Vitore Tusha deklaron hapjen e mbledhjes sipas rendit té dités.

Verifikon praniné e anétaréve dhe té anétaréve zévendésues dhe shprehet se zonja Miranda
Andoni ka njoftuar me e-mail se nuk mund té jeté e pranishme né kété mbledhje pér arsye
objektive. Komunikon, gjithashtu, se anétari zévendésues zoti Nazmi Troka nuk éshté paraqitur
dhe nuk ka lajméruar né lidhje me mospraniné e tij.

V& né dukje se kjo mbledhje éshté thirrur sipas kérkesave té pikés 2 té nenit 7/b té ligjit “Pér
organizimin dhe funksionimin e Gjykatés Kushtetuese” dhe vendimit nr. 2 pér procedurat e
shortit, brenda afatit 5-ditor nga publikimi i listés sé kandidatéve nga organi i emértesés,
Presidenti i Republikés, realizimin e shortit pér caktimin e anétarit relator té vakancés sé
parakohshme té Gjykatés Kushtetuese, té shpallur né datén 07.02.2018, rishpallur né datén
27.09.2019 dhe rishpallur pérséri né datén 24.09.2020 pér shkak té mbarimit para kohe té
mandatit té gjyqtarit Besnik Imeraj.

Duke gené se né datén 19.10.2020, Kuvendi i Republikés sé Shqipérisé ka pércjellé né KED
dhe publikuar njékohésisht listén e kandidatéve pér vendin vakant vakancé e parakohshme né
Gjykatén Kushtetuese, shpallur né datén 28.08.2018, rishpallur né datén 21.08.2019 dhe
rishpallur pérséri nga Kuvendi né datén 24.09.2020 pér shkak té mbarimit para kohe té mandatit
té zotit Fatos Lulo, propozon shtimin e rendit té dités, duke vlerésuar gé té plotésohen edhe
kérkesat e pikés 3 té nenit 7/c té ligjit “Pér organizimin dhe funksionimin e Gjykatés
Kushtetuese” dhe bazuar né pikén 3 té nenit 16 t& vendimit nr.1, daté 08.02.2019 “Pér
Rregulloren e Brendshme té Késhillit t¢ Emérimeve né Drejtési”, duke propozuar shtim té rendit
té dités me kété objekt, realizmin e shortit pér caktimin e anétarit relator pér vakancén e
parakohshme né Gjykatén Kushtetuese, shpallur nga Kuvendi i Republikés né datén 28.08.2018,
rishpallur né datén 21.08.2019 dhe rishpallur pérséri nga Kuvendi né datén 24.09.2020.

Fton anétarét té shprehin mendim né lidhje me rendin e dités dhe me propozimin pér té shtuar
né rendin e dités realizimin e shortit pér vakancén e krijuar dhe té shpallur nga Kuvendi i
Republikés sé Shqipérisé.

Anétarét bien dakord me rendin e dités dhe me shtesén gé u propozua.

Enio Haxhimihali pyet nése éshté njoftuar anétari zévendésues, pasi njé nga anétarét ka
njoftuar qé nuk do té jeté prezent dhe anétari zévendésues nuk éshté paragitur.

Vitore Tusha pérgjigjet se jané lajméruar, sepse procedura e hedhjes sé shortit kérkon gé
té jené té pranishém té gjithé anétarét dhe anétarét zévendésues dhe pér kété géllim ai éshté
lajméruar me té njéjtén ményré njoftimi si anétarét dhe ju éshté véné né dispozicion c¢do
dokumentacion edhe anétaréve, edhe té ftuarve té tjeré.

Marsida Xhaferllari mendon, duke ditur gé éshté detyrim ligjor pjesémarrja, se anétari
zévendésues nuk éshté njoftuar qé anétari nuk do té paragitej, sepse né kété rast bie detyrimi i
pjesémarrjes. “N.q.s. ai éshté njoftuar si anétar zévendésues, si¢ jam njoftuar uné, aktet ligjore
dhe nénligjore i japin atij té drejtén e pjesémarrjes. Né momentin gé ai njoftohet gé duhet té vijé
né mbledhje, sepse anétari gé ti zévendéson mungon, ai éshté i detyruar té paragitet ose nése nuk



paragitet té justifikojé mungesén. Kam pérshtypjen gé pér kété po pyeste avokati, thjesht pér ta
sqaruar.”.

Vitore Tusha shpjegon se i ka lajméruar té gjithé me té njéjtin format dhe né mbrémje
ka marré informacion né lidhje me mospjesémarrjen e zonjés Andoni dhe nuk ka béré
rilajmérim, duke pasur besimin se ai né ¢cdo mbledhje, pavarésisht se nuk éshté njoftuar asnjéheré
si z&vendésues me té drejtén pér té gené i pranishém dhe pér té marré pjesé me cilésité e anétarit,
por dhe me cilésité e anétarit zévendésues, sa heré éshté lajméruar éshté paraqgitur. Fton anétarét
té shprehen nése kané dicka né lidhje me kété ¢éshtje.

Anétarét nuk kané gjé pér té shtuar.

Vitore Tusha prezanton informacionin e kérkuar nga Gjykata e Larté dhe té pércjellé
prej saj pér gjendjen e sistemit ICMIS prané késaj gjykate, sistem i cili mundéson ose jo
zhvillimin e shortit né ményré elektronike. VVéren se materiali gé éshté pércjellé né datén 19.10
nga Gjykata e Larté éshté i ngjashém ose krejtésisht i njéjté me materialin gé éshté pércjellé
janarin e kétij viti, gé tregon gjendjen e kétij sistemi, cilésité e tij dhe né ményré té pérmbledhur
pamundésiné gé ky sistem té japé si rezultat organizimin e njé shorti elektronik. Megjithése éshté
kérkesé e ligjit zhvillimi i shortit né ményré elektronike, e konkretizuar dhe e zbérthyer edhe né
vendimin e Késhillit nr.2, ligji ka véné edhe alternativén e zhvillimit té shortit né ményré
manuale, proceduré qé éshté pérdorur nga Késhilli gé¢ né momentin e funksionimit té tij deri né
mbledhjen e fundit kur éshté hedhur shorti i datés 15.01.2020. Kérkon gé anétarét té shprehin
géndrimin pér organizimin e shortit né ményré manuale.

Fiona Papajorgji mendon té procedohet me shortin manual, pasi éshté njé diskutim gé
éshté béré gé né mbledhjen e paré té kétij Késhilli, né momentin e konstituimit, ku jané
prezantuar pamundésité pér té béré njé short elektronik dhe éshté pranuar shorti manual, i cili
parashikohet edhe né aktin nénligjor nr.2 t&é KED-sé.

Arta Marku thekson se pérderisa éshté e pamundur té procedohet me shortin elektronik,
atéheré té procedohet me shortin manual.

Saida Dollani éshté dakord me sa mé sipér.

Ludovik Dodaj éshté dakord me shortin manual.

Fatjona Memcaj éshté dakord.

Vitore Tusha vé né dukje se kjo céshtje duhet diskutuar, pasi duke ju rikthyer té gjitha
diskutimeve e pjesémarrésve né mbledhjet e méparshme té KED ka njé problematiké dhe
shprehet gé me fillimin e funksionimit té Gjykatés sé Larté kjo ¢éshtje té kihet né vémendje,
sepse ky éshté njé detyrim ligjor i pérbashkét i Gjykatés sé Larté dhe KED-sé.

Marsida Xhaferllari déshiron té pérsérisé até qé ka théné né mbledhjen e shkurtit té vitit
2020 gé ligji gé cakton detyrimin pér zhvillimin e shortit elektronik é&shté ligji nr.115, i miratuar
dhe hyré né fugi né néntor té vitit 2016: “Po vijmé né fund té vitit 2020 dhe nuk mé duket fare
serioze g€ paraqgitet i njéjti raport mbledhje pér mbledhje kur vjen radha e shortit dhe thuhet gé
nuk kemi mundési teknike, e para. E dyta, nuk mé duket serioze dhe kérkoj, sugjeroj se nuk jam
né situatén e kérkuesit, gé té verifikohen veprimet gé jané kryer nga drejtuesi i KED-sé pér kété
céshtje, sepse e mbaj mend gé ne e diskutuam vonesén e implementimit té kétij sistemi, e kemi
diskutuar, kané gené prezente misionet e asistencés t¢ EURALIUS-it dhe OPDAT-it, dhe i kemi
théné kryetarit t¢ KED-sé gé nése ka nevojé pér asistencé t’i japé institucioneve té asistencés té
béjné analizén dhe t’i japé rrugé si béhet ky detyrim gé t& mos vijmé né janarin e vitit 2021 me té
njéjtén situaté qé t’i paragitet KED-sé njé material, njé raport me té njéjtén pérmbajtje qé
mungon totalisht prioriteti”.



Enio Haxhimihali merr fjalén: “Ashtu si¢ e kemi thén€ edhe né raportin e veganté q¢ i
kemi drejtuar Kuvendit né mars té kétij viti pér punén e KED-sé 2019, njé nga ¢éshtjet qé kemi
konstatuar ishte pikérisht hedhja e shortit né ményré manuale. Pra pér sa kohé gé ligji parashikon
njé detyrim té tillé, do té duhej gé né rast se njé gjé e tillé ishte e pamundur, ose té béheshin
amendimet ligjore, gé té zgjidhej nga ana ligjore, ose né té kundértén, té sigurohen fondet e
nevojshme. Prandaj né fillim té mbledhjes sé paré té kétij viti nga ish-kryetari i KED éshté
prezantuar Ky problem, éshté théné gqé mendojmé se do té gjejmé fondet né kuadér té asistencés
ndérkombétare. Késhtu gé nuk e di nése ka ndonjé informacion mé tepér, ¢faré veprimesh jané
béré pér té siguruar kéto fonde? A i jané kérkuar kéto fonde institucioneve shtetérore té
administratés publike pérkatése? Apo jané béré pérpjekje tek donatorét ndérkombétare? Sepse
njé situaté e tillé, sic e tha edhe parafolésja, nuk éshté normale, gé njé detyrim ligjor té
anashkalohet. Pra Kjo situate do té dojé ose zgjidhje ligjore, apo ndonjé zgjidhje tjetér konkrete,
né se ka nevojé pér mbéshtetje nga institucionet. Pra ka ardhur njé pérgjigje nga Ministria e
Financave, e cila thoté pér kété apo até arsye né KED-s¢ 2020 nuk mund t’i japim fonde? Ky
éshté njé shqetésim i té gjithé faktoréve, qofté kombétaré apo ndérkombétaré, nga institucionet
mé té larta, Kryetari i Kuvendit, Presidenti i Republikés. Ne jemi té gatshém té japim té gjithé
mbéshtetjen toné, apo té dérgojmé shkresa, apo té pérdorim mjete té tjera té presionit pozitiv pér
zgjidhjen e kétij problemi. Pra, na thoni c¢faré kontributi mund té japim edhe ne, sepse e kemi
konstatuar edhe ne mé paré si problem dhe jemi té€ gatshém té mbéshtesim KED-né né zgjidhjen
e késaj céshtjeje”.

Bledar Dervishaj merr fjalén: “Eshté e vérteté qé 4 vjet, si¢ tha edhe zonja Xhaferllari,
ligji pérmban detyrimin gé Gjykata e Larté té keté sistem elektronik t€ menaxhimit té ¢éshtjeve,
ku té pérfshijé edhe njé modul té shortimit elektronik. Ne nuk e dimé nése ai modul ekzistonte
pér ¢céshtjet né Gjykatén e Larté apo shorti edhe kétu béhet manual apo elektronik, por pér KED-
né nuk éshté béré short elektronik. Megjithaté, ne nuk mund té themi gé shortet gé jané béré nga
KED-ja, nuk kané gené normale. Té gjitha shortet jané béré manuale dhe kété hapésiré e krijon
veté ligji i cili citon se: né rast se nuk ekziston dhe nuk éshté funksional njé sistem elektronik,
kalojmé tek ai manual. Kété ka béré edhe KED-ja me aktet nénligjore, u ka hapur rrugé edhe
situatave hipotetike qé s’jané€ hipotetike mé tani, sepse jané€ té pérséritura. Ndoshta kjo KED dhe
nén kryesimin tuaj, zonja Tusha duhet t’i b&jé njé kérkesé Gjykatés sé Larté, gé tashmé ka 3
anétaré, shpresojmé gé do té béhet edhe me mé shumé, gé té marré masa qé pér KED-né 2021
shortet té hidhen sic e kérkon rregulli primar i ligjit. Té investojé edhe né kété drejtim, té mos
shikojé vetém menaxhimin e ¢éshtjeve né Gjykatén e Larté, por té kujdeset dhe t€ mbéshtesé
teknikisht edhe KED-né. Ne jemi pér hedhjen e shortit dhe t€ mos vonohemi.”.

Vitore Tusha fton anétarét té votojné nése bien dakord té pérdorin sistemin e votimit
manual.

Anétarét shprehen se jané dakord.

Vitore Tusha sgaron se né procesin e hedhjes sé shortit do té pérfshihen anétarét e KED-
Sé gé jané té pranishém, zonja Miranda Andoni, si¢ u vu né dukje né fillim t&¢ mbledhjes, nuk
éshté e pranishme.

Pyet anétarét nése kané pyetje, koment apo sugjerim.

Fatjona Memcgaj i drejtohet zv/kryetares pasi ka konstatuar nga listat e béra publike, se
né té dyja kéto lista njé nga kandidatet éshté anétar i familjes (ka lidhje té aférta familjare), éshté
motra e bashkéshortit té saj, zonja Ardita Arsula. Pér rrjedhojé shprehet se gjendet né kushtet e
pengesés ligjore pér té marré pjesé né short, kérkesé gé do ta depozitojé me shkrim.



Vitore Tusha sqgaron se kjo kandidate ka konkurruar dhe mé paré dhe né kéto raste znj.
Memcaj i éshté pranuar kérkesa pér té mos marré pjesé né short.

Pyet anétarét nése kané ndonjé vérejtje ose koment.

Anétarét nuk kané vérejtje ose komente.

Vitore Tusha informon se pér vakancén e parakohshme pér shkak té mbarimit té
mandatit té zotit Besnik Muci, kané paragitur ankim disa kandidaté dhe mé konkretisht: Sergjio
Mazreku, seanca e té cilit &shté né datén 21.10.2020, Sinan Tafaj, i cili ka kundérshtuar edhe
vendimin nr. 4 t&¢ KED-sé dhe Zhaklina Peto. Ajo informon gjithashtu se té gjitha vendimet, edhe
ato té datés 9, jané arsyetuar, publikuar dhe u jané komunikuar kandidatéve.

Saida Dollani kérkon fjalén dhe shprehet se ligji nr. 115 nuk e pengon procedurén e
vlerésimit nése kané béré ankim kandidatét, por vazhdohet me vlerésimin e kandidatéve té lejuar.
Né pérputhje me kéto dispozita té ligjit shprehet edhe Rregullorja. Pyet nése bazuar né nenin 39
té vendimit nr.5 té KED-sé, brenda afatit 5-ditor pas njoftimit té relatores, éshté njoftuar apo jo
pér pikézimin.

Bledar Dervishaj shprehet se duke kuptuar shgetésimin e anétares, kjo ka té béjé me
procesin e vlerésimit, i cili nuk ndérpritet nga procesi gjygésor. Pyet nése Késhilli ka marré njé
vendim pér kété. Pra éshté momenti té hyjé Késhilli né njé vendimmarrje té tillé pér té kaluar né
kété fazé pa vlerésimin e relatores? Shprehet se nése Késhilli do té kishte vendosur, do ta kishte
béré até dité gé vendosi pérfundimin e procesit té verifikimit me vendimmarrje pér té gjithé
kandidatét.

Vitore Tusha ndérhyn duke u shprehur se Késhilli nése ka hapésira ligjore e zhvillon
mbledhjen shumé shpejt dhe nuk pengohet nga moslajmérimi i relatores né lidhje me kété
céshtje.

Marsida Xhaferllari pyet nése do té mblidhet Késhilli pa pasur njoftimin e relatores.

Vitore Tusha shprehet se kjo é&shté njé ¢céshtje gé vlen té diskutohet, konkretisht duke iu
referuar pérmbajtjes sé nenit 39 té aktit normativ, vendimi nr. 4/2019 i KED. Sipas késaj
dispozite, né aspektin formal relatori duhet té njoftojé pérfundimin e procedurave té verifikimit
té vakancés, dhe pasi té jené pérfunduar té gjitha procedurat e verifikimit thirret mbledhja e
KED-sé.

Fiona Papajorgji merr fjalén: “ldeja éshté se nuk kané pérfunduar té gjitha procedurat e
verifikimit, pavarésisht se ligji nuk e pezullon procedurén né rast ankimi, por nése na shfugizohet
njé vendim nga Gjykata Administrative e Apelit, sikurse na ka ndodhur, do té na duhet ta
rishgyrtojmé. Uné nuk mendoj se jemi né kushtet kur ka shumé kandidaté gé mund ta vononim
procedurén e pikézimit” .

Bledar Dervishaj merr fjalén: “Eshté edhe pak mé ndryshe, a kalon dot Késhilli me
numér nén 3 kandidaté? Do té pyesim organin e emértesés. Se ndoshta kétu éshté themeli i gjésé.
Dhe kjo i jep drejtim té gjithés, si¢ e ka béré gjithmoné se nuk ka ndonjé gjé té re. Késhilli i vitit
2019 e ka béré kété gjé, ngeli me dy, pyeti Presidentin, presidenti i tha: jo do ta hapim ose ma
sill, se kéto jan€ pyetjet...”.

Vitore Tusha shprehet se ¢éshtja gqé ngrihet éshté se kur nése momenti, tani apo kur
Gjykata e Apelit t¢ mbarojé shqyrtimin, sepse dhe kandidatét gé kané ankimuar mund té jené
potencialisht né garé. Mbi kété bazé jané hartuar aktet.

Bledar Dervishaj vé né dukje se kjo éshté dilema e tejzgjatjes.

Saida Dollani: “Uné mendoj nj€ gjé pérderisa ligji e lidh, veté ligji nuk t& parashikon
pezullim nuk diskutohet fare nuk kemi té pezulluar, ecim avancojmé. Dhe pérderisa né rregullore
éshté béré qé relatori njofton dhe brenda 5 ditéve éshté né hapa sa me té shpejté nése nuk do té



bjeré késhilli dakord me kéto hapa procedural gé tha Z. Dervishaj sa mé shpejt té jeté e mundur
gé té mos vonohemi as njé sekondé né€ veprimtarit tona.”.

Marsida Xhaferllari shprehet se diskutimi komplikohet ngaqé relatorja e késaj vakance
nuk éshté e pranishme. Po ndoshta i duhet théné relatores gé sipas Rregullores, ajo té béjé njé
vlerésim veté dhe pastaj té njoftojé Késhillin, pérderisa éshté njé rregull ekzistues né rregullore
gé i ngarkon relatorét t& b&jmé njé njoftim formal dhe pse nuk éshté béré herét e tjera.

Bledar Dervishaj merr fjalén dhe sqaron se: “Né 2019 pasi pérfunduan té gjitha
procedurat dhe ato KED, dhe ato té gjyqésorit, Késhilli mori njé vendim, pezullimin e procesit té
verifikimit té kandidaturave té vakancave té parakohshme té shpallur dhe njoftimin e organeve té
emértesés pér vijueshmériné e késaj praktike. Dhe na pyetén ne, dhe ne u pérgjigjém se do i
rihapim. Sepse né garé me sa mbaj mend uné ngelén dy kandidaté Besnik Mugi dhe Regleta
Panajoti . Ne e rihapém dhe gé té dy kandidatét e ngelur ishin me vetting jo té formés sé preré.

Saida Dollani pyet: “Po né njé rast tjetér t& méparshém kané ngelur dy dhe jané
zgjedhur ? Apo jo?”

Bledar Dervishaj: “Jo jo, né qofté se kané ngelur dy gjaté momentit té pérzgjedhjes, kjo
i pérket njé tjetér faze. Pér té administruar gjithmoné jané administruar 3 dhe 4 kandidaté, por
duke gené qé listat parashikonin emra té njéjté, diku pérzgjedh Presidenti, diku Kuvendi, dhe né
fund doli gé Presidenti né njérén vakancé i ngelén dy kandidaté dhe pérzgjodhi njé. Kuvendi
kishte dy dhe zgjodhi njé dhe tek vakanca tjetér zgjodhi vetém me njé kandidat. Por kjo nuk
erdhi né fazén paraprake, por né fazén e KED. | takon KED té konsideroj kur éshté momenti gé
procesi i verifikimit vlerésohet i mbyllur. Uné e di shumé miré qé KED éshté investuar né kété
drejtim dhe KED e di gé mund té keté kandidat gé garkullojné KED-Gjykaté, Gjykaté-KED. Dhe
ai moment duhet té vlerésohet nga relatorja gé uné mendoj vlerésoj késhtu dhe ia propozon
késhillit.”.

Saida Dollani shprehet se sipas rregullores ajo e vleréson.

Bledar Dervishaj: “Pastaj késhilli ta hedhé kété kérkesé pér vendimmarrje, sepse njé gjé
éshté e sigurt gé gjykata nuk mund té thoté dot jo, se kété e kam nga ligji dhe nga praktika gé
lejohet kandidimi, por gjithmoné maksimalisht gjykata mund té shprehet pér shfugizimin e
vendimit té KED, kthimin pér rishqyrtim po né KED.”.

Vitore Tusha sgaron se kishte synimin té informonte, sepse informimi né lidhje me kété
lidhet me shqetésimin gé u tha né forma té ndryshme, por gé éshté njé i vetém.

Fatjona Memcaj merr fjalén dhe shprehet se proceset gjygésore kundér vendimeve té
KEd-sé ndigen nga késhilltarét e Gjykatés sé Larté. Kryetari ka pasur me shumé informacion se
relatori dhe ka njoftuar dhe informuar mbi kéto procese gjyqgésore dhe fakt éshté gé éshté punuar
shumé. Eshté gjykuar gé t&é mbarojné té gjitha proceset gjyqgésore dhe té mos fillojé pikézimi pér
té mos krijuar probleme me kandidatét gé thirren pér intervisté, pra té mos krijohen dyshime apo
hamendésime dhe té anashkalohet c¢do lloj pérplasje. Eshté gjykuar gé procesi i verifikimit
pérfundon térésisht dhe me investimin nga Gjykata Administrative. Né& kété moment té gjithé
anétarét kané marré informacionin né mbledhje qé ka pérfunduar procesi né Gjykatén
Administrative dhe éshté vendosur té kalohet né pikézim duke pércaktuar pastaj dhe detajet e
procedurés. Pér té ndryshuar praktiké duhet ndryshuar Rregullorja.

Vitore Tusha shprehet se, duke iu referuar nenit 7/b té Gjykatés Kushtetuese, KED-ja
brenda 5 ditéve nga dita e publikimit té listés sé kandidatéve thérret mbledhjen e Késhillit, gé
shqgyrton plotésimin e kushteve dhe kritereve té kandidatéve dhe pas plotésimit té tyre, brenda 10
ditéve nga zhvillimi i mbledhjes harton njé listé pérfundimtare duke renditur kandidatét.



Vleréson se nuk duhen té interpretohen vetém kéto dy norma por duhen paré né harmoni me
normat e tjera té ligjit nr. 115/2016.

Fatjona Memcaj shprehet se ka njé dispozité né Rregullore pér rastin kur Késhilli fillon
pikézimin dhe numri ka réné nén tre. Vleréson se krijohet njé gjendje pasigurie dhe né kété
kontekst gjykon se Késhilli i méparshém ka vepruar drejt. Nése ka mendime kundér propozon té
hidhet né votim dhe té diskutohet.

Vitore Tusha shprehet se, nése gjykata do té respektojé afatin 7-ditor qé ka pércaktuar
ligji, do pérmbyllet ky proces dhe nuk do mbetet mé ky shqgetésim.

Ludovik Dodaj merr fjalén dhe shprehet se ky nuk éshté njé problem qgé i pérket
relatores, pasi né thelb do vendosi Késhilli. Dhe pse relatorja nuk éshté e pranishme Késhilli
mund té marré vendim né kété mbledhje. Né lidhje me praktikén e ndjekur né Késhillin e
méparshém duhet pritur dhe t€ mbyllet procesi né térési, qé té krijohet siguri dhe né raport me
Presidentin dhe pastaj té vijohet me pikézimin.

Vitore Tusha i jep fjalén zonjés Mishel Lakomy.

Mishel Lakomy (Pérkthyesja): “Né fakt do té ishte miré té ishte dhe relatorja e késaj
céshtje zj. Miranda Andoni. Megjithaté me sa po shoh diskutimi éshté té vazhdojé duke pritur
deri sa ¢éshtja té finalizohet né Gjykatén e Apelit dhe me pas té vijohet ashtu si¢ éshté béré edhe
me pérpara. Megjithaté uné do t’i méshoja faktit gé ¢do gjé té arrihet brenda afatit té€ 17 néntorit,
gjé e cila pérkon dhe me pikén 33 té vendimit t¢ KED-sé nr. 4. Sapo té qartésohet pjesa e
njoftimit t¢ KED-sé pér pérfundimin e procedurés sé verifikimit, i bie qé té sgarohet dhe pjesa e
vendimit té arsyetuar sa i parket statusit té procedurave té verifikimit, qé éshté pika 46 e
vendimit nr 4.”.

Bledar Dervishaj: “Jashté c¢éshtjes, interesi &shté qé t’i pérfundojé sa mé shpejt
procedurat. E kemi théné me shkrim, me deklarata publike qofté ne, qofté Kuvendi, té ecim sa
mé shpejt pér plotésimin e Gjykatés Kushtetuese. Dhe né kété gasje gjithmoné duhet evidentuar
gjithashtu se jetojmé edhe né njé situaté pandemie (Covid-19). Duke gené se né dy vakancat
tona, njé e Kuvendit dhe njé e presidentit, njéra (vakanca e Kuvendit) ka vetém tre kandidaté gé
jané po té njéjtét, ndérsa tek vakanca e Presidenti ka dhjeté kandidaté, lind pyetja: a mos éshté
vendi gé pér vakancén toné té kété dy relatoré se jemi njeréz té gjallé, edhe mund té infektohemi.
Kjo, né ményré gé mos bllokohet procesi nesér pasnesér.”.

Fiona Papajorgji shprehet se aktet nénligjore t& KED-sé parashikojné zévendésim té
relatorit né kéto raste.

Bledar Dervishaj: “Né kété drejtim duhet té& jemi shumé té fokusuar, pasi jemi njeréz,
cdo gjé mund té ndodhé, dhe kjo pér té ecur sa me shpejt dhe paralelisht. Né kété kuptim,
shgetésimi yné éshté: a do mundet ky KED, qé kéta 10 kandidaté t'i verifikojé deri né fund té
vitit? Ky éshté géllimi joné.”

Vitore Tusha: “Kemi té gjithé njé géllim, gé té ecim sa mé shpejt, t& veprojmé
proceduralisht sa mé shpejt. Dhe né kéto vakanca do té pérpigemi qé afatet té jené shumé mé té
shkurtra se sa jané pércaktuar, sigurisht nése do na ndihmojné dhe institucionet. Duke ju sjellé né
vémendje dhe argumentin gé tha Fatjona, neni 14 i vendimit nr.5, aty éshté gjithé interpretimi qé
ka béré Késhilli i méparshém. Ajo éshté njé dispozité e pérgjithshme gé tregon gé procedurat e
pérzgjedhjes sé kandidatéve népérmjet vlerésimit, pikézimit dhe renditjes se tyre nga Késhilli
fillon me thirrjen e mbledhjes jo mé voné se 5 dité nga ajo e pérfundimit té€ procedurave té
verifikimit té té gjithé kandidatéve gé kané shprehur interesin prané té njéjtit organ emértese qé
ka shpallur vende vakante. Kur céshtjet i kemi né proceset gjyqésore kemi pasiguriné e
veprimeve té métejshme. Né ditét né vijim do té shohim. Ky éshté kuptimi i normés né fuqi dhe



nése do té kemi njé interpretim té ndryshém ne bashkérisht mund té vendosim ta ndryshojmé, né
gofté se kemi edhe propozime gjithmoné qé t’i shérbejé ecurisé sé kétij procesi.”

Saida Dollani shprehet se ka mendim térésisht té ndryshém qofté dhe nga ¢faré KED-ja i
méparshém ka théné, sepse nése neni 238 i ligjit nr. 115 nuk do ta parashikonte shprehimisht se
ankimi nuk e pezullon zhvillimin e procedurés sé verifikimit dhe vlerésimit paraprak nga KED,
edhe mund té pajtohej me kété géndrim.

Fatjona Memgaj shprehet se pér shkurtim procedure, nése ngelen dy kandidaté dhe kjo
kérkon njéfaré miratimi nga organi i emértesés, t’i niset njoftimi lidhur me vijueshmériné e
procedurés. Kjo gé Késhilli t&é mos té mblidhet vetém pér kété gjé me gjithé procedurat gé i ka
shumeé té gjata, ku pérfshihet njoftimi, thirrja, mbledhja etj. Nése organi i emértesés e pranon dhe
né kété fazé gé éshté dakordésing, Késhilli do ndjeké procedurat gjygésore, ¢ka nuk éshté
detyrim i organit té€ emértesés por e Késhillit.

Vitore Tusha shprehet se né dijeniné e saj ato i ndjekin.

Bledar Dervishaj: “Ne i ndjekim proceset gjygésore kur na thérrasin si persona té treté.
Uné té paktén sa mbaj mend tani, kandidati Serxho Mazreku na ka thirrur si person i treté bashké
me Kuvendin.”.

Enio Haxhimihali merr fjalén: “Nése mundet tek pika “té tjera” té rendit té dités, doja té
shtoja se, duke gené se edhe né kété mbledhje, edhe né mbledhje té tjera kemi folur edhe pér
efikasitetin, donim t€ ishim konkret dhe t’i jepnim zgjidhjet né ményré konkrete. Madje ky nuk
éshté njé shqgetésim vetém i zyrtaréve té larté vendas si i Presidentit, kryetarit té Kuvendit, i juaji,
i joni, por edhe i faktoréve ndérkombétaré. Ne do té donim té ishim sa mé konkreté, ndaj
mendoni ju qé pér té ecur sa mé shpejt, do duhet té pezullohej pérkohésisht nga detyra tjetér
anétari i KED? (duke e ditur qé anétaret e KED jané té dy punésuar, pra kané edhe detyré tjetér).
Arsyeja gé u paraqgit pse relatorja Andoni nuk ndodhet sot ishin dy c¢éshtje gjygésore, dmth
detyra té tjera pérvec funksionit né KED g€ ajo ka. Pra nése ju e¢ gjykoni t&€ nevojshme qé t’i
drejtohet Avokati i Popullit, KLGJ-sé dhe/ose KLP-s€, gé pér njé periudhé té caktuar anétarét e
KED qé jané njékohésisht gjyqtaré e prokuroré, té pezullohen pérkohésisht nga ¢éshtjet e tjetra,
ne jemi t€ gatshém t’u mbéshtesim me njé shkresé pérkatése, apo né ¢farédolloj forme tjetér qé
ne do té mundemi pér té pérshpejtuar procesin né KED. Pra na thoni t’ju mbéshtesim, qé té
paktén té lehtésoheni nga ngarkesat e punés dyfish qé keni.”.

Vitore Tusha shprehet se kjo gjé éshté shgetésim, pasi anétarét kané punuar me ngarkesé
té ploté dhe se do e vlerésonte ¢do kontribut té dhéné né kété drejtim.

Deklaron mbylljen e mbledhjes dhe vijimin me procedurén e shortit.

Mbyllet mbledhja né orén 15.15.

Tirané, mé daté 20.10.2020

ZvIKRYETARE

Vitore TUSHA



